Galicia
Encantada

ANIVERSARIO

200522025

Enciclopedia de Fantasia Popular de Galicia

Seres miticos

CATEGORIAS RELACIONADAS

A moura do rio dos Gafos

Fotografia: Nesta fotografia de Patricia Trigo inmortalizouse o intre marabilloso no que a moura do pego

(escultura de Alberto Gulias) emerxia das augas do rio.

O pego do rio dos Gafos cofiecido por poza da Moura, ao p¢é das Brafias de Salcedo, onda o Mar da Presa,
encalco do muinio de Cabanas, esta vencellado a lenda dunha moura, encanto de loiros cabelos, xenuino ser
mitico do patrimonio inmaterial da galeguidade:

Contan os nosos maiores que hai moito, moito tempo, un labrego da contorna, alindaba o seu gando nas Brafias,
a beira do rio dos Gafos. Coma ensofiacion, do goio xurdiu unha fermosa muller en cuxos cabelos anifiaba o
refolguexo do sol. A engaioladora dama adiantoulle que unha das suas vacas ficara prefiada habia pouco e que
ia parir dias fermosas crias, un xato ¢ mais unha xovenca. En troco polo bo agoiro, a moura pediulle ao
gandeiro que lle chimpase a becerra na poza cando a vaca librase.

Pasaron os meses, pariu con ben o animal e, consonte o vaticinado pola xacia, trouxo unha repoluda parella de
vitelos. Lembrou, daquela, o noso home, o trabuco avindo. Botou contas e reparou que, na feira, pagarianlle
mellor a becerra, polo que no canto de botar na poza a femia, botou o macho. Nun pestanexo, as augas calmas
argallaron un remuifio e do ollo da ola aboiou unha grade de pau. Sentada nunha pena do rio, fixose visibel a

moura, recriminoulle ao labrego o seu aquel migalleiro e, antes de se sumir no piago, dixolle que de cumprir co



trato, teriao agasallado cunha grade de ouro.

Bole na aldea unha outra version, que, segundo o escoitado, ¢ a que se lles adoita contar aos cativos:

Os vellos advirten os nenos do perigo agochado na poza da Moura, posto que, hai anos, un home que pasaba
polo lugar guiando unha xugada, por causas ainda non ben esclarecidas, caeu ao rio e xamais nunca se volveu
saber del. Sospéitase que andaba en tratos coa moura da poza e quizais por non gardar fidelidade & palabra

dada, o encanto cativou o campesiiio, a parella e mais o carro, ad vitam aeternam, na insondabel fondura.

[Texto: Calros Solla. Informantes: Adelina Laxe Souto (70 anos) e Xosefa Acuiia Gonzalez (65 anos), vecifias

de Tomeza]

© galiciaencantada.com

BIBLIOGRAFIA

SOLLA, Calros, Andar primeiro de rio, concello de Pontevedra, 2009.

COMENTARIOS ENVIADOS

Unha bonita istoria de mouros. As duas versions son interesantes.

Enviado por Ramon Paz Cousido. o 19/05/2024 s 21:41:23






